
Тақриз

ба автореферати диссертатсияи Раҳматова Озодахон Анварҷоновна 

«Сохт, мавзуъхо ва поэтикаи қасидахои Сайфи Исфарангӣ», барои 

дарёфти дараҷаи илмии номзади илми филология, аз рӯи ихтисоси 

10.01.01- Адабиёти тоҷик; равобити адабӣ.

Сайфи Исфарангӣ аз зумраи шоирони барҷастаи адабиёти 

форсии тоҷикии асри 12-13 мебошад. Вай ҳанӯз дар замони зиндагии худ 

соҳиби шуҳрат ва эътибори баланди шоирӣ гардида буд, зеро замони ӯ 

ба яке аз марҳилаҳои муҳими равнақи шеъру адаби форсии тоҷикӣ рост 

меояд. Ба тасдиқи муҳаққиқони аҳволу осори шоир Сайфиддин аз зумраи 

шоирони соҳибфазлу хушқареҳаи замони худ маҳсуб мешуд.

Бояд зикр кард, ки баррасию аҳволи шоир, мақоми адабии 

суханварии ӯ ҳанӯз дар замони зиндагиаш оғоз гардида буд. Нахустин 

бор ҳунару истеъдоди шоирии Сайфиддин аз тарафи яке аз шоирони 

муосираш Шамси Хола баҳои баланд гирифта буд. Баъдан, аксари 

тазкиранигорон аз ин суханвари мумтоз ба некӣ ёд карданд.

Дар замони мо устод С. Айнӣ, Ш. Ҳусейнзода, X. Мирзозода, А. 

Абдуллоев, Л. Сулаймонова, С. Султонов, А. Афсаҳов, В. Самад, 

С. Аъзамзод ва дигарон дар заминаи аҳволу осори шоир таълифоти 

арзишмандеро ба чоп расониданд. Аммо бо вуҷуди ин, бисёре аз масоили 

марбути аҳволу осори шоир ниёз ба таҳқиқотҳои муфассалу фарогирро 

доранд. Аз ин лиҳоз, метавон тадқиқоти Озодахон Раҳматоваро дар 

таҳқиқи коргоҳи эҷодӣ ва ҳунари шоирии Сайфи Исфарангӣ гоми 

шоиста ҳисобид.

Ба ҳамин хотир, Озодахон Раҳматова дар се боби асосӣ ва фаслҳои 

ҷудогонаи диссертатсияи номзадии худ ба таҳқиқи пурдомана ва 

фарогири қасоиди Сайфи Исфарангӣ пардохтааст.

1



Аз муҳтавои автореферат маълум гардид, ки диссертатсия аз 

муқаддима, се боб бо фарогирии фаслҳо, хулоса ва рӯйхати адабиёт 

иборат мебошад. Дар муқаддима мубрамии мавзуи таҳқиқ, дараҷаи 

таҳқиқи он, робитаи таҳқиқ бо барномаҳо ва мавзуъҳои илмӣ, мақсади ва 

вазифаҳои таҳқиқ, объект ва предмети таҳқиқ, асосҳои назарӣ ва 

методологии таҳқиқ, сарчашмаҳои таҳқиқ, навгонии илмии диссертатсия, 

нуктаҳои асосии ба ҳимоя пешниҳодшаванда, аҳаммияти назарӣ ва 

амалии таҳқиқ, мутобиқати мавзуи диссертатсия бо шиносномаи 

ихтисоси илмӣ, саҳми шахсии довталаби дараҷаи илмӣ, тасвиби амалии 

натиҷаҳои таҳқиқ, нашри таълифоти илмӣ дар мавзуи диссертатсия ва 

сохтору ҳаҷми кор дар доираи талаботи Комиссияи олии аттестатсионии 

назди Президенти Ҷумҳурии Тоҷикистон фароҳам омадаанд.

Дар боби якуми диссертатсия - «Замони зиндагй ва ҳаёту эҷодиёти 

Сайфи Исфарангй» доир ба аҳволу осори Сайфи Исфарангӣ маълумот 

додааст.

Боби дуюми диссертатсия - «Сохт ва муҳтавои қасидаҳои Сайфи 

Исфарангӣ» унвон дошта, аз ду фасл ва чор зерфасл фароҳам омада, дар 

он сохт, муҳтаво, арзиши адабӣ ва мамдуҳони қасидаҳои Сайфи 

Исфарангӣ мавриди баррасӣ қарор гирифтаанд.

Боби сеюми диссертатсия «Мазмунсозй ва маъниофаринӣ дар 

қасоиди Сайфи Исфарангй » ном дошта, он аз ду фасл иборат буда, 

доир ба масъалаҳои шеъру шоирӣ аз нигоҳи Сайф ва истифодаи 

санъатҳои бадеӣ ва шеваҳои мазмунсозӣ дар қасоиди Сайфи Исфарангӣ 

сухан рафтааст.

Диссертант аз баррасии мавзуъ ва масъалаҳои таҳқиқӣ ба хулоса ва 

натиҷагириҳои ҷолиби таваҷҷуҳ расида, онҳоро дар 12 банд манзури 

хонанда намудааст.

Зикр намудан бамаврид аст, ки муаллиф барои дар ин шаклу сират 

омода намудани автореферат заҳматҳои зиёд кашида, ба дастовардҳои 

назаррас ноил гардидааст. Аммо дар баробари комёбиҳо баъзе ғалатҳо 

ба назар мерасанд, ки ба инобат гирифтани онҳо аз манфиат холӣ нест:

1. Унвони автореферат ва диссертатсия - «Сохт, мавзуъҳо ва 

поэтикаи қасидаҳои Сайфи Исфарангӣ» номгузорӣ шуда, ба назари мо, 

агар «Поэтикаи қасидаҳои Сайфи Исфарангӣ » унвонгузорӣ мешуд, ба 

мақсад мувофиқ буд.

2. Ҳарчанд дар чанд маврид аз осори насрии Сайфи Исфарангӣ 

сухан меравад, аммо шарҳу тавзеҳи баъзеи онҳо ба мушоҳида намерасад.

3. Дар баъзе аз саҳифаҳои автореферат ғалатҳои имлоӣ ва техникӣ 

ба назар мерасанд, ислоҳи саривақтии онҳо айни муддаост.

Автореферати диссертатсияи Раҳматова Озодахон Анварҷоновна 

дар мавзуи «Сохт, мавзуъҳо ва поэтикаи қасидаҳои Сайфи Исфарангӣ» 

кори анҷомёфта буда, ба талаботи таҳияи авторефератҳо ҷавобгӯ ва 

муаллифи он сазовори дарёфти дараҷаи илмии номзади илми филология 

аз рӯйи ихтисоси 10.01.01 - Адабиёти тоҷик; равобити адабӣ мебошад.

Муқарриз: 

вакили Маҷлиси намояндагони Маҷлиси Олии

Ҷумҳурии Тоҷикистон, 

номзади илмҳои филологӣ,

Ҷавҳарй Муҷибахон Одил

Суроға: 734051, Ҷумҳурии Тоҷикистон, 

шаҳри Душанбе, хиёбони Рӯдакӣ,42 

Тел: (+992) 987-04-55-55.

Е-шай: ]ау!1ап.71@та11.ги
з



Имзои вакил, н.и.ф.

Ҷавҳарӣ Муҷибахон Одилро 
тасдиқ менамоям:

Мудири шуъбаи кадрҳо ва коргузории махсуси

Дастгоҳи Маҷлиси намояндагони

Маҷлиси Олии Ҷумҳурии Тоҷикистон

Сафарзода Файзали Сафар

КАДРХО 
ВА КОРХОИ 

МАХСУС

“18“ апрели соли 2023

